

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2022 թվականի պետական բյուջեով հատկացված միջոցներից 2,338,806.3 հազար դրամը հատկացնել ՀՀ պաշտպանության նախարարությանը` ոչ ֆինանսական ակտիվների գծով 2022 թվականի պետական բյուջեով նախատեսված լրացուցիչ ծախսերի ֆինանսավորման նպատակով։
Նախագծով նվազեցվում են ՀՀ ԿԳՄՍ նախարարության 2022 թվականի պետական բյուջեի 1045 ծրագրի 12004 միջոցառմամբ, 1111 ծրագրի 12004 միջոցառմամբ, 1146 ծրագրի 11001 և 12010 միջոցառումներով, 1168 ծրագրի 32001 և 32007 միջոցառումներով և 1183 ծրագրի 11001, 32007 և 32012 միջոցառումներով նախատեսված գումարների մի մասը, որոնց հետագայում ամբողջական կամ մասնակի վերականգնման անհրաժեշտությունը առկա չէ:
Նվազեցումները կատարվում են ընդհանուր տարրական հաանրակրթության, միջին և բարձրագույն մասնագիտական կրթության շրջանակներում ուսանողական նպաստների համար նախատեսված գումարներից, որոնք առաջացել են 2022-2023թթ. ընդունելության արդյունքում, ինչպես նաև ընթացող կապիտալ ծրագրերից, որոնց թերակատարումները հիմնականում պայմանավորված են ՀՀ-ում վերջին ամսիներին ցեմենտի դիֆիցիտով։
          Ընթացիկ իրավիճակը և խնդիրները.
Նախագծով նախատեսվում է ՀՀ պաշտպանության նախարարության «1169. ՀՀ պաշտպանության ապահովում» ծրագրի «31001. ՀՀ պաշտպանության նախարարության շենքային պայմանների բարելավում» միջոցառման շրջանակներում 2022 թվականի պետական բյուջեով չնախատեսված ծախսերի ֆինանսավորման նպատակով հատկացնել 2․3 մլրդ դրամ՝ բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով։
Նախագծով նախատեսվում է նաև թույլատրել ՀՀ քաղաքաշինության կոմիտեին Երևանի թվով 4 դպրոցի նոր մարզադահլիճի կառուցման համար կնքված կապալային աշխատանքների կատարման պետական գնան պայմանագրին կից 2022թ.-ին կնքված համաձայնագրով նախատեսված աշխատանքների կատարման ժամկետը երկարաձգել մինչև 30․01․2023թ․, ինչը պայմանավորված է այն հանգամանքով, որ ս․թ․-ի դեկտեմբերին կապալառուին հատկացվելիք կանխավճարի շրջանակներում աշխատանքների կատարումը հնարվոր կլինի ավարտել միայն 2023թ.-ի հունվարի վերջին։


Կարգավորման նպատակը և բնույթը. 
Որոշման նախագծի ընդունմամբ կապահովվի ՀՀ պաշտպանության նախարարության բնականոն գործունեությունը։
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
ՀՀ պաշտպանության նախարարության բնականոն գործունեության ապահովում։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու, ինչպես նաև գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում, իսկ ՀՀ կրթության, գիտության, մշակույթի և սպորտի նախարության ծախսերը նվազում են և ՀՀ պաշտպանության նախարարության ծախսերն ավելանում են 2,338,806․3 հազար դրամով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
[bookmark: _GoBack]Նախագծի ընդունումը բխում է կառավարության 2021-2026թթ. ծրագրի «Անվտանգություն և արտաքին քաղաքականություն» բաժնի «Պաշտպանության ոլորտ, զինված ուժերի բարեփոխումներ» ենթաբաժնի դրույթներից:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



